Հիմնավորում
«Հայաստանի Հանրապետության կառավարության 2006 թվականի հունվարի 19-ի
 N 27-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

1. Իրավական ակտի ընդունման անհրաժեշտությունը․

    Նախագծի ընդունման անհրաժեշտությունը պայմանավորված է Հայաստանի Հանրապետության Կոտայքի մարզի Նոր Գեղի համայնքում  ներդրումային ծրագրի իրականացման նպատակով (3հա մակերեսի վրա ջերմոցային տնտեսության հիմնադրում) հողերի միավորման (կոնսոլիդացիայի) գործընթացի իրականացմամբ:


2. Ընթացիկ իրավիճակը և խնդիրները․

    Հայաստանի Հանրապետության կառավարության 2006 թվականի հունվարի 19-ի
N 27-Ն որոշման հավելվածի 0,15206հա հողատարածքի վրա (0,03854 հա և 0,11352 հա դաշտային ճանապարհներ) կիրառված  է չմասնավորեցվող (չմ) իրավական ռեժիմ, որը խոչընդոտում է  ջերմոցային տնտեսության ըստ տեխնոլոգիայի կառուցման նպատակով  հողամասերի միավորման (կոնսոլիդացիա) իրականացմանը:

    Նշված տարածքների վերաբերյալ առկա  է «K & G grup» ՍՊԸ-ի կողմից ներդրումային ծրագրի իրականացման առաջարկ, որի համար անհրաժեշտ է վերացնել նշված սահմանափակումները, քանի որ այդ հողակտորների աջ և ձախ կողմերում գտնվում են միայն ներդրում իրականացնող անձին պատկանող հողամասերը և դրանց օտարումը չի խոչընդոտի այլ սեփականատերերի անցուդարձը  և այլ իրավունքները:


3. Կարգավորման նպատակը և բնույթը․

   Նախագծի ընդունմամբ հնարավորություն կստեղծվի միավորելու  3հա մակերեսով առանձին հողակտորները, որոնց վրա կիրականացվի 4 միլիոն ԱՄՆ դոլարին համարժեք  ներդրումային ծրագիր՝ կկառուցվի 3հա մակերեսով նոր տեխնոլոգիաներով հագեցած ջերմոցային տնտեսություն:

4.Նախագծի մշակման գործընթացում ներգրաված ինստիտուտները և անձինք․

    Նախագիծը մշակվել է Հայաստանի Հանրապետության Կոտայքի մարզպետարանի և Հայաստանի Հանրապետության Կոտայքի մարզի Նոր Գեղի համայնքապետարանի կողմից:

5.Ակնկալվող արդյունքները․


    Նախագծի ընդունումը կնպաստի իրականացնել 4 միլիոն ԱՄՆ դոլարին համարժեք  արժողությամբ ներդրումային ծրագիր, կստեղծվեն ավելի քան 80 նոր աշխատատեղեր, կավելացվեն համայնքի բյուջե մուծվող գույքահարկի և հողի հարկի մուտքերը:
ՏԵՂԵԿԱՆՔ

«Հայաստանի Հանրապետության կառավարության 2006 թվականի հունվարի 19-ի թիվ 27-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին
    «Հայաստանի Հանրապետության կառավարության 2006 թվականի հունվարի 19-ի թիվ 27-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի  ընդունման կապակցությամբ այլ իրավական ակտում փոփոխություններ և լրացումներ կատարելու անհրաժեշտություն չի առաջանում:



ՏԵՂԵԿԱՆՔ

«Հայաստանի Հանրապետության կառավարության 2006 թվականի հունվարի 19-ի N 27-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական 
ավելացման կամ նվազեցման բացակայության մասին
     «Հայաստանի Հանրապետության կառավարության 2006 թվականի հունվարի 19-ի 27-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում  ծախսերի և եկամուտների ավելացում  կամ նվազեցում չի առաջանում:
